
Azərbaycanın sosial dövlət statusu dinamik iqtisadi tərəqqi tempinə 
malik ölkəmizdə, eyni zamanda, sosial inkişaf proseslərinin davamlı 
xarakter almasında, əhalinin sosial müdafiəsinin gücləndirilməsi 
istiqamətində mühüm addımların atılmasında, sosial proqramların 
genişləndirilməsi və yeni sosial layihələrin işə salınmasında özünü 
aydın şəkildə göstərir. glkə rəhbərinin bəyan etdiyi kimi,  “Azərbaycan 
sosial dövlətdir və biz bunu sözlə deyil, əməlimizlə təsdiq edirik”. 

Prezidenti İlham Əliyevin  “Əhalinin 
məşğulluğu, əmək, sosial müdafiə və 
təminat sahələrində idarəetmənin tək-
milləşdirilməsi ilə bağlı əlavə tədbirlər 
haqqında” 2018-ci il avqustun 9-da im-
zaladığı fərmanla isə Əmək və Əhalinin 
Sosial Müdafiəsi Nazirliyinin tabeliyində 
Dayanıqlı və Operativ Sosial Təminat 
Agentliyi – DOST Agentliyi və uyğun 
sahələrdə xidmətlərin həyata keçirilməsi-
ni təmin edən DOST mərkəzləri yaradılıb. 

DOST modelinə keçilməsi sosial 
sahədə köklü islahat tədbiri, aparılan 
sosial islahatlar proqramının ən mühüm 
nailiyyətlərindən biridir. Bu mərkəzlər 
Azərbaycanın yeni sosial brendinə çevri-
lib. 5 il əvvəl, 2019-cu ilin mayın 9-da isə 

Prezident İlham Əliyev və birinci xanım 
Mehriban Əliyevanın iştirakı ilə DOST 
Agentliyi və ilk DOST mərkəzinin acılı-
şı olub. Birinci xanımın təşəbbüsü olan 
DOST konsepsiyası 15 istiqamət üzrə 
159 sosial xidmətin vahid platformadan, 
“bir pəncərə”dən, tam şəႇaf və operativ, 
vətəndaş rahatlığı, nəzakətlilik prinsipi, 
sadə prosedurlar əsasında təqdim olun-
masına imkan yaradıb. 

Dövlət başçısı DOST konsepsiyası-
nı yüksək qiymətləndirərək deyib: “Bi-
zim siyasətimiz demək olar ki, DOST 
mərkəzlərində öz əksini tapır – islahat, 
innovasiya, korrupsiyaya, rüşvətxorlu-
ğa qarşı mübarizə, yeni texnologiyalar, 
gənclərin bu işlərə cəlb olunması, könül-
lülərin fəaliyyəti. Yəni, bu mərkəzlər müa-
sir Azərbaycanın simasını əks etdirir və 
ölkəmiz məhz bu yolla inkişaf etməlidir. 
Müasirlik, yenilik, islahatlar, gənclərin bu 
işlərə böyük dərəcədə qoşulması ölkəmi-
zin inkişafına xidmət göstərəcək”. DOST 
Agentliyi və ilk DOST mərkəzinin açılışı 
ölkəmizdə  dövlət sosial xidmətlərinin 
göstərilməsi sahəsində ciddi irəliləyişi, 
əsaslı keyfiyyət dəyişikliklərini özündə 
ehtiva edən yeni inkişaf mərhələsinə ke-
çilməsini təmin etməklə, ölkə Preziden-
tinin uğurlu sosial siyasətinin vətəndaş 
rifahı və məmnunluğunu təminatına xid-
mət etməsinin növbəti mühüm təzahürü  
olub. 

Bakı şəhəri, Abşeron və Bərdə rayon-
larında olmaqla artıq 7 DOST mərkəzi 
açılıb. İşğaldan azad edilmiş bölgələri-
mizdə isə DOST xidmətlərinin qurulması 
istiqamətində ilk addım kimi 2022-ci ilin 
may ayında =əngilanın Ağalı kəndində ilk 
“Smart DOST” xidmət məntəqəsi istifa-
dəyə verilib. Ötən dövrdə DOST mərkəz-
lərində artıq 2,6 milyon vətəndaşa, o 
cümlədən bu ilin yanvar–aprel aylarında 
259 min vətəndaşa xidmət göstərilib. 
DOST xidmətlərindən vətəndaş məm-
nunluğu  98,2 faizdir. 

Sosial xidmətlər sahəsində mühüm 
nailiyyət olan DOST infrastrukturunun 
ölkə boyu genişləndirilməsi işləri də da-
vamlı xarakter alıb. Bu mərkəzlərin sayı 
getdikcə artır. Növbəti mərkəz olaraq 
2023-cü il avqustun 7-də Prezident İlham 
Əliyevin iştirakı ilə Bərdədə Qarabağ Re-
gional DOST Mərkəzinin də açılışı olub. 
Qarabağ Regional DOST Mərkəzi 9 in-
zibati rayonu əhatə edir ki, onların sıra-
sında işğaldan azad edilmiş rayonlarımız 
da var. 

Ölkə üzrə ümumilikdə 17 yeni Regio-
nal DOST Mərkəzinin yaradılması üçün 
hazırlıq aparılır. Regional DOST Mərkəz-
lərinin ətraf rayon və şəhərlər üzrə filial-
ları da qurulur. Ətraf rayonlar üzrə daha 
55  DOST filialının olması, beləliklə, bü-
tün ölkənin DOST xidmətləri ilə əhatə 
olunması nəzərdə tutulub. Hazırda Nax-
çıvan, Şuşa, Quba, Sabirabad, Sumqa-
yıt, Gəncə və Masallıda DOST xidmətləri 
infrastrukturunun qurulması üçün layihə, 
təmir-tikinti işləri aparılır.

DOST konsepsiyası beynəlxalq sə-
viyyədə yüksək qiymət alaraq mütərəqqi 
təcrübə kimi dünyanın sosial innovasiya-

lar sahəsində mühüm nailiyyətləri sırası-
na daxil edilib. DOST Agentliyi ötən döv-
rdə 30-dan çox beynəlxalq təltifə layiq 
görülüb. Bu mükafatların sırasında Avro-
pa Sosial Şəbəkəsinin, Beynəlxalq Sosi-

al Təminat Assosiasiyasının, Beynəlxalq 
Pensiya və Sosial Fondlar Assosiasiyası-
nın və digər təşkilatların sertifikatları var. 

“Aİ Biznes Mühiti Hesabatı 2021”-də 
DOST mərkəzləri Azərbaycanın 3 tək-
mil islahatından biri kimi qiymətləndirilib. 
“Bir pəncərə” prinsipi üzrə təşkil olunmuş 
DOST modeli BMT tərəfindən “İnnovativ 
ictimai xidmət həlləri” (“,nnovative public 
service solutions”) statusunda tanınıb.  

Agentlik dünyada məşhur olan LRQA 
sertifikatlaşdırma (Böyük Britaniya) təşki-
latının 4 istiqamət üzrə ,SO sertifikatları-
na layiq görülüb.Azərbaycana gələn xa-
rici nümayəndə heyətlərini tez-tez DOST 
mərkəzlərində, ölkəmizin bu innovativ 
nailiyyəti ilə yaxından tanış olduqlarını 
görürük. Hazırda bir çox dövlətlər, o cüm-
lədən Avropa ölkələri də DOST təcrübə-
sini öyrənərək onu tətbiq etməyə maraq 
göstərirlər. Bu sahədə həmin ölkələrlə 
təcrübə mübadiləsi aparılır.

DOST Konsepsiyasının mühüm nai-
liyyətlərindən biri də ölkəmizdə könüllü-
lük hərəkatının genişlənməsində mühüm 
rola malik olması ilə seçilən “Könüllü 
DOST” proqramıdır. Bu günlərdə 5 yaşı 
tamam olan “Könüllü DOST” proqramına 
maraq daim artır. Gənclərlə yanaşı, “Gü-
müşü DOST” altproqramı ilə yaşlı insan-
ları da əhatə edən “Könüllü DOST” proq-
ramına ötən dövrdə 112 min 500-dən çox 
müraciət olub, 4 min 800-dən çox insan 
proqrama cəlb edilib. Onların böyük ək-
səriyyəti “Gənc DOST” altproqramı üzrə 
könüllülük fəaliyyətinə cəlb edilən gənc-
lərdir. Ümumilikdə, “Könüllü DOST” proq-
ramının “Gənc DOST”, “Gümüşü DOST”, 
“Distant DOST”, “Korporativ DOST”, “İnk-
lüziv DOST” kimi altproqramları fəaliyyət 
göstərir.

DOST könüllüləri DOST mərkəzlərin-
də vətəndaşların qarşılanması, xidmət 
pəncərələrinə yönləndirilməsi, habelə in-
san axınının idarə edilməsi və  məlumat-
landırılması və s. işlərdə köməklik göstə-
rir. Könüllülük fəaliyyəti, eyni zamanda, 
onların xidmət sahəsində təcrübə, işgü-
zar vərdişlər qazanmalarına, fərdi inkişaf 
və karyera yolunda ilk uğurlu addımlar at-
malarına imkan yaradır. “Könüllü DOST” 
proqramı məzunlarından artıq bir qismi 
agentliyin və DOST mərkəzlərinin əmək-
daşları kimi fəaliyyət göstərir. 

Xatırladaq ki, beynəlxalq səviyyə-
də də “Könüllü DOST” proqramı yüksək 
qiymətləndirilir. Ötən dövrdə bu layihə 
Beynəlxalq Sosial Təminat Assosiasi-
yasının xüsusi mükafatlarına layiq görü-
lüb. Proqram “Global HR Summit 2023” 
beynəlxalq müsabiqəsinin də “Ən yaxşı 
Korporativ Sosial Məsuliyyət Strategiya-
sı” kateqoriyası üzrə qalibi olub. 

Beləliklə, 5 il əvvəl dövlət sosial xid-
mətlərinin  DOST modeli üzərində göstə-
rilməsinə başlandı. Hər kəsi əsl DOST 
münasibəti ilə qarşılayaraq dostcasına 
xidmətlər göstərən  DOST mərkəzləri bu 
gün əhalinin böyük inam və etimad ün-
vanıdır.

DOST Azərbaycanın 
yeni sosial brendidir
Bu mərkəzlərdə ötən dövrdə 2,6 
milyon vətəndaşa xidmət göstərilibAzərbaycanın COP29 hazırlığı 

Almaniya qəzetində
Almaniyanın “Die Zeit” qəzetində Azərbaycana həsr edilmiş “Onlar indi iqlim 
barədə danışırlar” sərlövhəli məqalə dərc olunub.

Məqalədə Ermənistanla münaqişə 
başa çatdıqdan sonra Azərbaycanın 
sülhün əldə olunması istiqamətində 
səyləri, Avropanın enerji təminatı, yaşıl 
enerji və iqlimin mühafizəsi, COP29-a 
hazırlıq, eləcə Avropa və Asiya arasın-
da mühüm nəqliyyat dəhlizi kimi oyna-
dığı rol, eləcə də digər mühüm mövzu-
lara geniş diqqət ayrılıb.

Məqalənin müəllifi ölkəmizə səfə-
ri zamanı Azərbaycan Respublikası 
Prezidentinin xüsusi tapşırıqlar üzrə 
nümayəndəsi Elçin Əmirbəyov və di-
gər rəsmi şəxslərlə görüşlərindən bəhs 
edib, Bakıda və Ələtdə gördüyü inkişaf 
prosesini qələmə alıb. Məqalədə Elçin 
Əmirbəyovun Azərbaycan ilə Ermənis-
tan arasında münasibətlərin normal-
laşdırılması prosesinə dair açıqlama-
larına geniş diqqət ayrılıb. Azərbaycan 
rəsmisi qeyd edib ki, Qərbi Avropada 
Azərbaycanla bağlı erməni baxış buca-
ğından yanaşma geniş yayılıb. Lakin o, 
fərqli baxış bucaqlarının bir araya gəti-
rilməsinin mümkün nümunəsini təqdim 
edib. Belə ki, COP29 İqlim Konfransı ilə 
bağlı əldə olunmuş razılaşma, əsirlərin 
qarşılıqlı şəkildə dəyişdirilməsi etimad 
yaradan tədbirlərin nəticəsi idi və bu 
addımların gələcəkdə də mümkünlüyü-
nü nümayiş etdirdi.

Məqalədə diqqətə çatdırılıb ki, Azər-
baycan artıq Ermənistanla köhnə mü-
naqişənin dar prizmasından görünmək 
istəmir. Ölkə xəritədəki mövqeyi, enerji 
resursları, onların istehsalı və nəq-
li üçün mühüm məkana çevrilib. Eyni 
zamanda, COP29 çərçivəsində plane-
timizdə iqlimin qorunması üçün bey-
nəlxalq müzakirələr Bakıda keçiriləcək 

və bununla əlaqədar Azərbaycan Pre-
zidenti İlham Əliyev aprelin sonunda 
Berlində hazırlıq konfransında iştirak 
edib, burada federal kansler və federal 
prezidentlə də görüşüb.

Müəllif Bakıda keçirilən enerji möv-
zusunda beynəlxalq tədbirə də diqqəti 
yönəldib və Almaniyanın bu tədbirdə 
40 nəfərlik nümayəndə heyəti ilə işti-
rakını ölkəsinin Azərbaycana marağı-
nın göstəricisi kimi təqdim edib. Həmin 
tədbirə qatılan Avropa İttifaqının ener-
getika məsələləri üzrə komissarı Kadri 
Simsonun Azərbaycanın enerji daşıyı-
cıları sahəsində böyük potensiala malik 

olması, Avropa qaz bazarının şaxələn-
məyə ehtiyac duyması barədə fikirləri 
diqqətə çatdırılıb. Azərbaycanın Avropa 
İttifaqının şaxələndirmə strategiyasın-
da yer aldığı, ənənəvi enerji daşıyıcı-
ları ilə yanaşı, gələcəkdə bərpaolunan 
enerjinin də Avropaya nəqlinin nəzərdə 
tutulduğu vurğulanıb. 

Məqalənin yekununda Elçin Əmir-
bəyovun Ermənistanla münasibətlər və 
=əngəzur dəhlizi ilə bağlı fikirlərinə yer 
ayrılıb. Azərbaycan rəsmisi Ermənis-
tan tərəfindən beynəlxalq ictimaiyyətə 
təlqin olunan fikirləri qətiyyətlə rədd 
edərək bildirib ki, Azərbaycan Naxçı-
vanla dəhlizin qurulmasına hərbi güc 
yolu ilə nail olmaq niyyətində deyil. 
Çünki Azərbaycan heç zaman tarixin 
yanlış səhifələrində yer almaq istəmir, 
heç bir ölkənin ərazisində gözü yox-
dur və əsas hədəfi Azərbaycanın bey-
nəlxalq hüquqla tanınan ərazilərinin 
azad edilməsi idi. Azərbaycanın qey-
ri-legitim olaraq ərazi iddiaları ilə əlaqə-
si yoxdur və beynəlxalq ictimaiyyət də 
bunu qəbul etməz. Ermənistanın öz 
maraqlarına xidmət edən, ölkəni təcrid-
dən qurtaran, qonşu ölkələrlə əlaqələri-
ni normallaşdıran və tranzitdən qazanc 
vəd edən bu dəhlizdən imtina etməsi, 
ilk növbədə, ona zərər vurur, çünki Er-
mənistan razı olmadığı təqdirdə həmin 
yol bir qədər cənubdan – İran ərazisin-
dən çəkiləcək.

Məqalənin sonunda hazırda Azər-
baycan ilə Ermənistan arasında mü-
bahisəli sərhəd ərazilərinin demarka-
siyası və demilitarizasiyası üzərində iş 
aparıldığı qeyd edilib. Bildirilib ki, tərəf-
lər arasında fərqli yanaşmalar qalsa da, 
bunlar daha bir-birini tam şəkildə istis-
na etmir və mayın ortalarında müvafiq 
protokolun imzalanması gözlənilir.

Sloveniyada Mehdi Hüseynzadənin xatirəsi anılıb
Sloveniyanın Nova Qoritsa şəhərində Azərbaycan xalqının igid oğlu, əfsanəvi 
qəhrəman Mehdi Hüseynzadənin – Mixaylonun xatirəsinə həsr olunmuş tədbir 
keçirilib.

Tədbir iştirakçıları Mehdi Hüseyn-
zadənin abidəsinin və xatirə muzeyinin 
yerləşdiyi Nova Qoritsanın Şempas 
qəsəbəsinə baş çəkib, Azərbaycanın 
qəhrəman oğlunun şərəfinə ucaldılmış 

abidə önünə əklillər qoyub, Mixaylonun 
xatirəsinə yaradılmış muzeylə tanış 
olublar. Muzeydəki o dövrə aid fotolar, 
Mehdi Hüseynzadənin döyüş yoldaşla-
rının təqdim etdikləri qiymətli eksponat-

lar tədbir iştirakçılarında qəhrəmanın 
həyatı və keçdiyi döyüş yolu haqqında 
dolğun təəssürat yaradıb.

Azərbaycanın və Sloveniyanın 
Dövlət himnləri səsləndirildikdən 
sonra, ölkəmizin Sloveniyadakı səfi-
ri Rövşən Sadıqbəyli, Milli Məclisdə 
Azərbaycan-Sloveniya parlamentləra-
rası əlaqələr üzrə işçi qrupun rəhbəri, 
deputat Ağalar Vəliyev, Sloveniya Milli 
Assambleyasında Azərbaycanla par-
lamentlərarası dostluq qrupunun sədri 
Boyan Çebela, Sloveniya-Azərbaycan 
Dostluq Cəmiyyətinin prezidenti And-
rey Kompara, Nova Qoritsa şəhərinin 
merinin müavini Marko Tribuşon çıxış 
ediblər.

Nümayəndə heyətimiz  tərəfindən 
səsləndirilmiş çıxışlar zamanı Mixaylo-
nun xatirəsini əziz tutduğuna görə Slo-
veniya dövlətinə və xalqına Azərbaycan 
hökuməti və xalqı adından təşəkkür ifa-
də edilib. 

Tədbir iştirakçılarına Prezident İl-
ham Əliyevin tapşırığı ilə 2007-ci ildə 
əfsanəvi kəşfiyyatçının bu kənddə abi-
dəsinin, daha sonra isə 2011-ci ildə 
onun xatirəsinə həsr olunmuş muzeyin 
yaradılmasının qısa tarixçəsi təqdim 
olunub.

Heydər Əliyev və elmi potensialın inkişafı

Dünən Azərbaycan Dövlət Pedaqoji Universitetində “Heydər Əliyev və elmi 
potensialın inkişaf dinamikası” mövzusunda respublika elmi konfransı 
keçirilib.

Məclisdə çıxış edən ADPU-nun rek-
toru professor Cəfər Cəfərov ölkəmiz-
də elmi potensialın inkişafının müstəqil 
Azərbaycanın memarı və qurucusu 
ümummilli lider Heydər Əliyevin adı ilə 

bağlı olduğunu vurğulayıb. O bildirib 
ki, Ulu öndərin sovet dövründə Azər-
baycana rəhbərlik etdiyi illərdə minlərlə 
azərbaycanlı gənc SSRİ-nin nüfuzlu ali 
məktəblərinə təhsil almağa göndərildi, 

ölkədə ümumi və ali təhsilin əhatə da-
irəsi genişləndirildi, fundamental elmi 
tədqiqatların həyata keçirilməsinə baş-
lanıldı. Bu çoxşaxəli siyasəti Ümummilli 
liderin siyasi kursunun layiqli davamçı-
sı Prezident İlham Əliyev uğurla davam 
etdirir. Ölkəmizdə elm və təhsil sahə-
sində davamlı islahatlar və yeniliklər 
həyata keçirilir.

Sonra mövzu ətrafında məruzələr 
dinlənilib. Milli Məclisin deputatı, Bakı 
Dövlət Universitetinin kafedra müdiri 
professor Anar İsgəndərov “Tarix yara-
dan və tarixi yazan dahi”, “İki sahil” qə-
zetinin baş redaktoru professor Vüqar 
Rəhimzadə “Heydər Əliyev və Azər-
baycan mətbuatı”, ADPU-nun prorekto-
ru professor Asəf =amanov isə “Heydər 
Əliyev və Azərbaycan gəncliyi” möv-
zularında məruzə ediblər. ADPU-nun 
ədəbiyyat kafedrasının müdiri dosent 
Razim Məmmədov dahi şəxsiyyətin zi-
yalılara göstərdiyi qayğıdan söz açıb.

Sonda ümummilli lider Heydər Əli-
yevin anadan olmasının 101-ci ildönü-
münə həsr olunmuş “İlin gənc alimi və 
tədqiqatçısı” müsabiqəsinin qaliblərinə 
diplom və mükafatlar təqdim olunub.

